
Brahmadibhih Kritam Varaha Stotram

બ્રહ્માદિભિઃ કૃતં વરાહસ્તોત્રમ્ ૬

બ્રહ્મા ચ ઋષયઃ સર્વે નારદાદ્યા મુનીશ્વરાઃ ।
તુષ્ટુવુઃ કૃતકાર્યં તં સૌમ્યં પૃથ્વીધરં હરિમ્॥ ૨૯॥
નમો યજ્ઞસ્વરૂપાય ચિતીમુખાય તે નમઃ ।
વેદપાદ્યુપદંષ્ટ્રાય  તત્ક્રતુવક્ષસે નમઃ॥ ૩૦॥
અનલજિહ્વાય દર્ભરોમ્ણે તપસ્વિને નમઃ ।
બ્રહ્મશિર્ષ્ણે નમો વેદતદઙ્ગશ્રુતિસ્રગ્વિણે ॥ ૩૧॥
અહોરાત્રક્ષણધૃગે નમઃ સ્રુવસુતુણ્ડિને ।
નમઃ સદાજ્યનાસાય સામઘોષસ્વનાય ચ॥ ૩૨॥
મહતે સત્યધર્માય નમો વિક્રમશાલિને ।
પ્રાયશ્ચિત્તરથાય ૐ ઘોરાય પશુજાનવે॥ ૩૩॥
ઉદ્ગાત્રન્ત્રાય દેવાય હોમલિઙ્ગાય  તે નમઃ ।
સ્થાનબીજાય દેવાય સન્મહૌષધયે નમઃ॥ ૩૪॥
નમો મન્ત્રસ્ફિજે ભૂમ્ને નમો વેદ્યાન્તરાત્મને ।
નમઆજ્યસ્પૃજે સોમશોણિતાય ચ તે નમઃ॥ ૩૫॥
વેદસ્કન્ધાય શાન્તાય હવિર્ગન્ધાય તે નમઃ ।
હવ્યકવ્યાતિવેગાય નમઃ પ્રાગ્વંશદેહિને॥ ૩૬॥
નમો દ્યુતિમતે નાનાદીક્ષાન્વિતાય તે નમઃ ।
નમસ્તે દક્ષિણાહૃદે યોગિને સત્રરૂપિણે॥ ૩૭॥
નમઃ પ્રવર્ગ્યવિત્તાદિભૂષણાય મહાત્મને ।
ઉપાકર્મેષ્ટિરુચિરબ્રહ્મણે પ્રભવે નમઃ॥ ૩૮॥
નાનાછન્દોગતિપથજુષે  પ્રાણાય તે નમઃ ।
નમો ગુહ્યોપનિષદાસનાય સવનાય તે॥ ૩૯॥

ઇતિ સ્તુતઃ પરો દેવો હ્યાશીર્દત્વા તિરોદધે ।
ઇતિ શ્રીલક્ષ્મીનારાયણીયસંહિતાયાં પ્રથમે કૃતયુગસન્તાને ૫૦-અધ્યાયાન્તર્ગતં
બ્રહ્માદિભિઃ કૃતં વરાહસ્તોત્રં સમ્પૂર્ણમ્ ।
લક્ષ્મીનારાયણીયસંહિતા । ખણ્ડ ૧। અધ્યાય ૫૦/૨૯-૩૯॥

